
BOSNA I HERCEGOVINA

FEDERACIJA BOSNE I HERCEGOVINE

KANTON SARAJEVO                                                
KANTONALNO TUŽITELJSTVO                              
KANTONA SARAJEVO

Broj:T09 0 KTRZ 0098358 16
Sarajevo, 12.07.2016. godine
 KANTONALNOM SUDU SARAJEVO

 Sudiji za prethodno saslušanje
S A R A J E V O






Na broj: 09 0 K  025625 16 Kps
Na  osnovu člana 45. stav 2. tačka i) i člana  241. ZKP-a F BiH, podižem:
O P T U Ž N I C U

Protiv:
JANKOVIĆ RAJKA, rođen 1963. godine u ......., nastanjen u ........, boravi na adresi u ul..........., ........, pismen sa završenom SSS, po zanimanju medicinski tehničar, nezaposlen, oženjen, otac dvoje djece, po nacionalnosti Srbin, državljanin BIH, JMBG:........, neosuđivan,  određene mjere zabrane putovanja, sastajanja sa određenim osobama i obaveza javljanja nadležnom organu, na osnovu Rješenja Suda BiH od 29.11.2015. godine
Što je:
U toku 1992. godine, u vrijeme rata i oružanog sukoba u Bosni i Hercegovini, između Armije R BiH i Vojske Republike Srpske, u svojstvu pripadnika Vojske Republike Srpske, Vojne pošte......., na području naselja Vranjak-Semizovac, opština Vogošća, postupao suprotno odredbi čl. 3. stav 1. tačka a) Ženevske konvencije o zaštiti građanskih lica za vrijeme rata od 12. avgusta 1949. godine, te člana 4. stav 1. i 2. tačka a) Dopunskog protokola II o zaštiti žrtava nemeđunarodnih oružanih sukoba uz navedenu Konvenciju, na način što je:
dana 20.08.1992. godine, u poslijepodnevnim satima, nakon napada Armije BiH na položaje vojske Republike Srpske na brdu Nabožić, iznad mjesta Vranjak,  izrevoltiran tim napadom i stradanjem srpske vojske, došao u naselje Vranjak- Semizovac, opština Vogošća,  gdje je i sam živio, te krećući se lokalnim putem kroz naselje, pored kuća bošnjačkog stanovništva, naoružan automatskom puškom, došao do kuće O.Đ., koga je dozivao po imenu, te kako se isti nije odazvao niti pojavio, bacio bombu pored njegove kuće, a zatim nastavio kretanje dalje u pravcu kuće H.D., gdje je zastao ispred kuće glasno pozivajući H. da izađe vani, te u trenutku kada su se u prizemlju kuće otvorila vrata i na istim pojavila H. majka, starica F.D., ispalio rafal  u pravcu kuće, kojim mecima je  F.D.  pogodio u predjelu potkoljenica obje noge, nanijevši joj pri tom povredu strukture desne potkoljenice, sa pokretanjem mehanizma krvarenja, a od kojih povreda je  F.D.  ubrzo nakon toga preminula. 
 Dakle, kršeći pravila međunarodnog humanitarnog prava, za vrijeme rata i oružanog sukoba, izvršio ubistvo civila, 
Čime je počinio krivično djelo Ratni zločin protiv civilnog stanovništva iz člana 142. stav 1. preuzetog KZ  SFRJ. 
Prijedlog za produženje mjera zabrane Janković Rajku, nakon potvrđivanja optužnice

Rješenjem sudije za prethodni postupak Suda BiH od 29.11.2015. godine, Janković Rajku su određene mjere zabrane i to mjera zabrane putovanja iz čl. 126. st. 2. ZKP BiH, zatim zabrana kontaktiranja, sastajanja ili povezivanja sa svjedocima, te obaveza javljanja nadležnom državnom organu iz čl. 126a. st. 1. tč. d) ZKP BiH, na način da se osumnjičenom nalaže da se svakog ponedjeljka u intervalu od 09,00 do 16,00 sati javlja u PS Lazarevo u Banja Luci. 
Predlažemo da sudija za prethodno saslušanje Kantonalnog Suda u Sarajevu, na osnovu čl. 140b. st. 4. ZKP BiH, nakon potvrđivanja ove optužnice, donese Rješenje kojim će Rajku Jankoviću produžiti mjere zabrane, i to: zabrana putovanja uz oduzimanje putnih isprava i zabranu izdavanja novih putnih isprava, kao i zabranu korištenja lične karte za prelazak državne granice BiH iz čl. 140. st. 2. ZKP F BiH, kao i zabrana  sastajanja sa određenim osobama (kontaktiranja, sastajanja ili povezivanja) iz čl. 140a. st. 1. tč. c) ZKP-a F BiH i obaveza javljanja nadležnom državnom organu iz čl. 140a. st. 1. tč. d) ZKP-a F BiH.

